Deputacion
Pontevedra

ACTA DA SESION ORDINARIA DA COMISION INFORMATIVA DE TURISMO, ACCION
COMUNITARIA, IMPULSO RURAL E MEDIO AMBIENTE DO DiA 20.03.2026

ASISTENTES
PRESIDENTE: D. Javier Touris Romero
VOGAIS: DC. Luisa Maria SGnchez Méndez

D. Rafael Dominguez Artime

D. Ricardo Martinez Chantada
D. Jesus Vazquez Almuifa

D°. Maria Pilar Ramallo Vazquez
D. Manuel Alejandro Lorenzo Alonso
D. Juan Pablo Castillo Amigo
D°. Digna Rosa Rivas Goémez

D. Javier Iglesias Mougdn

D. Paco Ferreira Gonzdlez

D. Gregorio Luis Agis Gomez

D°. Nuria Rodriguez Rodriguez
D. Gorka Gémez Diaz

D. Beatriz Lomba Rodriguez

D°. Maria Manuela Rodriguez Pumar

Sendo as doce horas e dez minutos do dia vinte de marzo do ano dous mil vinte e
seis, re(inense no Pazo Provincial os/as Sres./as. Deputados/as arriba relacionados,
en sesion ordinaria, e baixo a presidencia de D. Javier Touris Romero. Actia como
secretario o técnico do Servizo de Medio Ambiente D. Roberto Vazquez Cores.

Aberta a sesidn polo presidente, pdsase ao estudo dos asuntos incluidos na orde do

dia, sobre os que recaeron os seguintes ditames:

1. Aprobacién da acta da sesidén anterior (Expediente 2026007780)

Aprébase a acta da sesién anterior (CSV: M2XK414VOLALWBQI), correspondente &
sesion ordinaria celebrada o vinte de febreiro do ano dous mil vinte e seis co voto

favorable de todos os membros da Comisioén.

2. Dar conta da aprobacién das bases para a concesidn de subvencidns a
sociedades de caza e asociacidns de persoas cazadoras da provincia de Pontevedra
para actuaciéns durante o exercicio de 2026 (Expediente 2026006015)

“ASUNTO: DAR CONTA DA APROBACION DAS BASES PARA A CONCESION DE
SUBVENCIONS A SOCIEDADES DE CAZA E ASOCIACIONS DE PERSOAS CAZADORAS DA
PROVINCIA DE PONTEVEDRA PARA ACTUACIONS DURANTE O EXERCICIO DE 2026

(EXPEDIENTE 2026006015)

O pasado 27.02.2026, a través do acordo nimero 5.3613], a Xunta de Goberno da
Deputacion de Pontevedra aprobou as bases para a concesion de subvencions a
sociedades de caza e asociacions de cazadores da provincia de Pontevedra durante
o exercicio 2026, cuxa publicacién no Boletin Oficial da Provincia de Pontevedra

(BOPPO) esta prevista para o 17.03.2026, sequndo o texto que di o seguinte:

“BASES PARA A CONCESION DE SUBVENCIONS A SOCIEDADES DE CAZA E ASOCIACIONS
DE PERSOAS CAZADORAS DA PROVINCIA DE PONTEVEDRA PARA ACTUACIONS DURANTE

O EXERCICIO DE 2026

P

O aproveitamento cinexético é unha actividade moi arraigada en Galicia, pois
comprende mais do 80 % do territorio da comunidade, polo que a actividade
cinexética, desenvolvida conforme a criterios de sostibilidade e no marco da
normativa vixente, constitiGe unha ferramenta de apoio @ xestion do medio natural,
que contribue ao equilibrio das poboaciéns de fauna e a conservacion dos habitats,
integrada co resto de actividades que se desenvolven no medio rural, circunstancias

especialmente relevantes no admbito rural da provincia de Pontevedra.

Por iso, resulta imprescindible involucrar os colectivos de persoas cazadoras, xa que
desenvolven un papel activo na xestién do territorio provincial ao realizar actuaciéons
de mellora de habitats, seguimento e control de poboacions de fauna silvestre ou

vixilancia ambiental, entre outras.

Con todo, moitas destas actuacions suponen custos significativos para as entidades
que as desenvolven, polo que resulta necesario articular medidas de apoio
econoémico que permitan reforzar e garantir a continuidade de actuaciéns de

salvagarda e mellora do medio natural.

Desde o punto de vista competencial, de conformidade co establecido no artigo
36.1.d da Lei 7/1985, de 2 de abril requladora das bases do réxime local, é
competencia propia da Deputacién a cooperacion no fomento do desenvolvemento
econémico e social e na planificacién no territorio provincial, de acordo coas

competencias das demais administracions publicas neste ambito.

Asi mesmo, no artigo 109.d da Lei 5/1997, de 22 de xullo, de Administracién local de
Galicia, establécese que serdn competencias propias das deputacions provinciais
as que baixo este concepto lles atribian as leis e, en calquera caso e entre outras, o

fomento e a administracién dos intereses peculiares da provincia.

Con estes antecedentes, a Deputacion de Pontevedra convoca esta lina de
subvencions publicas, en réxime de concorrencia competitiva, para a concesion de
axudas a sociedades de caza e asociaciéns de persoas cazadoras da provincia de
Pontevedra para financiar acciéns de promocion e fomento do aproveitamento

cinexético sostible durante o ano 2026.

Estas subvencions rexeranse polo disposto na Lei 38/2003, de 17 de novembro, xeral
de subvenciéns (LXS), na Ordenanza xeral de subvenciéns da Deputacién de
Pontevedra, publicada no Boletin Oficial da Provincia de Pontevedra (BOPPO) ndm.

249, de 30 de decembro de 2016, e na Lei 39/2015, de I de outubro, do procedemento

administrativo comdn das administraciéns puablicas (LPACAP), de acordo coas

seguintes
BASES
Primeira. Obxecto

Constitue o obxecto destas bases definir o conxunto de condicions e o proceso que
se sequird para a concesion de subvencions a sociedades de caza e asociacions de
persoas cazadoras da provincia de Pontevedra que outorgue a Deputacion, segundo

os principios de obxectividade e concorrencia competitiva.
Segunda. Financiamento

Estas axudas contan cun crédito total de cento vinte mil euros (120.000 €) e

convécanse con cargo @ aplicacion orzamentaria 26/410.4190.489.01.

A porcentaxe maxima subvencionable serd do 80 % do orzamento, sen prexuizo de
que estas axudas sexan compatibles con outras recibidas doutros organismos,
sempre que a sua concorrencia non supere o custo total da accion.
Limitacions:
- Importe do orzamento subvencionable de gastos: maximo de tres mil
setecentos cincuenta euros (3.750 €).
- Importe da subvencién: maximo de tres mil euros (3.000 €).

Terceira. Entidades beneficiarias

Poderan solicitar estas axudas as sociedades de caza e asociaciéns de persoas
cazadoras, sempre que estean legalmente constituidas e terian o domicilio fiscal na

provincia de Pontevedra.

As entidades beneficiarias non deberdan estar incursas en ningunha das
circunstancias previstas no artigo 13 da LXS, e deberan estar ao corrente das obrigas

tributarias coa Axencia Estatal de Administracion Tributaria (AEAT), coa Axencia

Tributaria de Galicia (ATRIGA), coa Seguridade Social e coa Deputacion de

Pontevedra.
Cuarta. Actuacions subvencionables

Son actuaciéns susceptibles de axuda aquelas destinadas ao apoio ds sociedades
de caza e asociacions de persoas cazadoras para desenvolver actuacions que
fomenten a recuperacioén e a conservacion dos recursos naturais e cinexéticos que

terian por obxecto:

- Accions destinadas a mellorar o habitat coma rozas, sementeiras e

podas.

- Accions destinadas a mellorar a adaptacién ao habitat das especies,

coma a realizacion de biotopos.

- Compra de material non inventariable, coma sementes e praguicidas

legalmente autorizados.

- Compra de material de seguridade, coma chalecos de seguridade, gorras

etc., sempre que non sexa material inventariable.

- Accions destinadas ao mantemento do Terreo Cinexeticamente

Ordenado ( en diante, TE COR), tales como seguros e garderia.
Quinta. Actuacions non subvencionables
Non serd obxecto de subvencion nesta convocatoria o seguinte:
1. Gastos en investimentos.

2. Gastos de funcionamento das entidades (contratacion de persoal, viaxes,

comidas etc.).

3. Oimporte do IVE non se considerard gasto subvencionable cando sexa susceptible

de recuperacion ou compensacion pola entidade, conforme ao artigo 31.8 da LXS.

4. Os gastos referidos a accions que non se correspondan cos obxectivos da

convocatoria.
Sexta. Lugar de presentacion de solicitudes

As solicitudes presentaranse obrigatoriamente por medjos electrénicos a través do
formulario normalizado, disponible na Sede electronica da Deputacion de

Pontevedra (https.//sede.depo.gal).

Para a presentacioén das solicitudes a Sede electrénica da Deputacién de Pontevedra
admite os certificados electrénicos do sistema Cl@ve, que contempla a utilizacion
de sistemas de identificacién baseados en claves concertadas (sistemas de usuario

e contrasinal) e certificados electrénicos (incluido o DN/e).

Sétima. Prazo de presentacion de solicitudes

O prazo para presentar as solicitudes serd de vinte (20) dias habiles, contados a
partir do dia segquinte ao da publicacién desta convocatoria e do seu extracto no

BOPPO e na Base de Datos Nacional de Subvenciéns (BDNS).
Oitava. Comprobacién de datos

Para tramitar este procedemento consultaranse automaticamente os datos

incluidos nos seguintes documentos elaborados polas administracions publicas:
* NIFdas persoas xuridicas solicitantes.
» NIFda persoa representante legal da entidade.
» Domicilio fiscal das entidades solicitantes.

Se as persoas interesadas se opuxesen as devanditas consultas, deberdn indicalo
no cadro habilitado no formulario de inicio e entregar os documentos

Corr espond entes.

Excepcionalmente, no caso de que algunha circunstancia imposibilitase obter os
citados datos, poderdselles solicitar as persoas interesadas que presenten os

documentos correspondentes.
Novena. Documentacion

As entidades interesadas deberan achegar, xunto coa solicitude, a seguinte

documentacion:
a) Copia dos estatutos da entidade.
b) Memoria explicativa da finalidade da subvencion, na que se especifiquen:

» As caracteristicas técnicas das actuaciéons que se levardn a

cabo.
»  Ocalendario de realizacion das actuacions durante o ano 2026.

c) cCertificacién da secretaria da entidade na que consten o nimero de socias e
socios desta, a porcentaxe de socias e socios federados da entidade, a
superficie do TECOR e a cesion do TECOR para a realizaciéon de competicions

oficiais (especificaranse o tipo e as caracteristicas da competicién).

d) Declaracién responsable de estar ao corrente das obrigas tributarias para a
percepcion de axudas publicas coa AEAT, coa ATRIGA, coa Seguridade Social

e coa Deputacion de Pontevedra.

A documentacion complementaria deberd presentarse electronicamente. As
persoas interesadas responsabilizaranse da veracidade dos documentos que
acheguen. Excepcionalmente, a Administracion poderd requirir a exhibicion do

documento orixinal para cotexalo coa copia electrénica presentada.

Se algan dos documentos que se deban presentar de forma electronica superase os
tamarios maximos establecidos ou tivese un formato non admitido pola Sede
electronica da Deputacion de Pontevedra, permitirase a sua presentacion de forma

presencial dentro dos prazos previstos.

Non sera necesario achegar os documentos xa entregados anteriormente. Para este
efecto, a persoa interesada deberd indicar en que momento e ante que érgano

administrativo os presentou.

Nos supostos de imposibilidade material de obter o documento, o o6rgano
competente podera requirirlle @ persoa interesada que o presente ou, na sda falta,
que acredite por outros medios os requisitos aos que se refire o documento antes de

formular a proposta de resolucion.

Décima. Tramites administrativos posteriores G presentacion de solicitudes e

emenda destas

Se a solicitude non reunise os datos esixidos na convocatoria ou calquera dos
previstos no artigo 66 da LPACAP, requiriraselle G persoa interesada, de
conformidade co establecido no artigo 68 desta lei, que, nun prazo de dez (10) dias
habiles, emende as faltas ou presente os documentos preceptivos, e indicaraselle
que, se non o fai, se entendera que desiste da sua solicitude, que se arquivard sen

maris tramites.

Todos os tramites administrativos que as persoas interesadas deban realizar
durante a tramitacién deste procedemento faranse por medios electronicos a través
do modelo “2887054 Tramites administrativos xenéricos distintos da solicitude”,

disporiible en https.//sede.depo.gal.

A Sede electronica ten & disposicion das persoas interesadas unha serie de modelos
xenéricos que poden utilizar para realizar as xestiébns mais habituais durante a
tramitacion administrativa (representacio’n, emenda da solicitude, alegacions,
renuncia ou recursos, entre outros). Estes modelos son comdns para os distintos
procedementos e poderan empregarse sempre que a normativa reguladora do
procedemento concreto para o que se vaian usar non estableza outros modelos
especificos. Os modelos xenéricos poderan descargarse para anexalos a unha

solicitude ou para realizar tramites sobre outros expedientes e presentalos de forma

electronica ou presencial sequndo a normativa reguladora do procedemento do que
se trate. No formulario debera indicarse, no seu caso, o procedemento para o que se

efectda o tramite. Os modelos estan disporibles en:

https.//sede.depo.gal/web/public/dynamic/catalogo/tramitesxenericos

Décimo primeira. Notificaciéns

As notificaciéns de resoluciéns e actos administrativos practicaranse soé por medios
electrénicos, nos termos previstos na normativa reguladora do procedemento

administrativo coman.

As notificacions practicaranse a través da Direccién Electrénica Habilitada dnica,

accesible desde https.//sede.depo.gal ou directamente en https://dehu.redsara.es.

As notificaciéns entenderanse practicadas no momento no que se acceda ao seu
contido e rexeitadas cando transcorresen dez (10) dias naturais desde a posta a

disposicién da notificacién sen que se acceda a este.

O sistema remitiralles as persoas interesadas avisos da posta @ disposicion das
notificaciéns a conta de correo electronico indicada na solicitude. Estes avisos non
terd@n, en ningdn caso, efectos de notificacion practicada, e a sua falta non impedira

que a notificacién se considere plenamente valida.

Se o envio da notificacion electrénica non fose posible por problemas técnicos, a
Deputacion de Pontevedra efectuard a notificacion polos medios previstos na

normativa reguladora do procedemento administrativo coman.
Décimo segunda. Criterios para a valoraciéon das solicitudes

- Numero de socias e socios da entidade: ata 25 puntos

e DeOaqlOO________ 10 puntos
e DelOla200________ 15 puntos
e De20la300___ _____ 20 puntos

e Maisde300_ __ __ __ __ 25 puntos

- Porcentaxe de socias e socios federados da entidade: ata 25 puntos

e DeOa25% ____ ____ 10 puntos

e De26a50% __ ______ 15 puntos

e Debla’5% __ _ ______ 20 puntos

e De’76al00% _________ 25 puntos

- Superficie do TECOR: ata 30 puntos

s Ata2000ha___ _ _ _ _ _ _ o __ 5 puntos

« De200la4000ha__ _ _ _ _ _ _ _ _ o _____ 10 puntos

« De4.00/a6.000ha__ _ _ _ _ _ _ _ _ _ _ o ____ 15 puntos
e Deb6.00la8000ha __ _ _ _ _ _ o _____ 20 puntos
« De800/al0.000ha __ __ _ _ _ _ o _____ 25 puntos

3
=
&
S
Q
Q
S
3
Q

_______________________ 30 puntos

- Cesion do TECOR para competicions oficiais durante os ultimos catro anos: ata 20

puntos
s Competicion provincial _ _ _ _ _ _ _ _ 10 puntos
e Competicion autonémica _ _ _ _ _ _ _ 15 puntos
e Competicion nacional _ _ _ _ _ _ _ __ _ 20 puntos

Décimo terceira. Instrucion do procedemento

A instrucion do procedemento de concesién de subvencions correspéndelle a xefa
do Servizo de Medio Ambiente, quen realizard de oficio todas as actuaciéons que
estime necesarias para a determinacion, o cofecemento e a comprobaciéon dos

datos. Esta instrucion comprenderd as sequintes actividades ou fases:

a. Informe-proposta no que figure a valoracién das solicitudes de acordo cos

criterios da base décimo segunda e se explique o sistema seguido.

b. Informe de fiscalizacion de Intervencién de todos os expedientes e do
informe-proposta, de conformidade co previsto nos artigos 19 da Ordenanza

xeral de subvenciéns da Deputacion de Pontevedra e 24 da LXS.

Posteriormente, a Comision de Valoracion realizard un estudo do informe-proposta
da xefa de servizo das solicitudes de subvencion. Este érgano colexiado estard

composto por:
»  Presidente: o deputado delegado da darea de Medio Ambiente.

» Vogais: daas persoas integrantes do equipo técnico do Servizo de Medio

Ambiente e unha do equipo técnico do Servizo de Intervencion.

= Secretaria ou secretario: unha funcionaria ou funcionario do Servizo de Medio

Ambiente, que actuara sen voto.
A Comisién de Valoracién podera:
. Solicitar cantos informes estime necesarios para resolver.
2. Emitir un informe respecto das solicitudes de subvencion.

Finalmente, a proposta de resolucion elevarase G Xunta de Goberno para a sda
aprobacion definitiva, segundo o disposto nas Bases de execucion do Orzamento

provincial e na lexislacién vixente.

A resolucién do procedemento notificaraselles as entidades interesadas segundo o

previsto no artigo 40 da LPACAP.

Transcorridos seis (6) meses a partir do dia seguinte ao da finalizacién do prazo de
presentaciéon da solicitude sen notificarse a resolucién, as entidades interesadas
estaran lexitimadas para entender como desestimada a solicitude de subvencion

por silencio administrativo.

Décimo cuarta. Modificacion da resolucion

As entidades beneficiarias da subvencion poderdan solicitar a modificacion da
resolucion de concesién sempre que non se varie a finalidade establecida para as
axudas, non se alteren as puntuacions e contias concedidas ds demais entidades
nin se danen os seus dereitos, e axustaranse qo establecido nos artigos 64 do
Regulamento da LXS (Real decreto 887/2006, de 21 de xullo) e 16 da Ordenanza xeral

de subvenciéns da Deputacion de Pontevedra.

A solicitude de modificacion debera estar suficientemente xustificada e en todo

caso, presentarase antes do 15 de novembro de 2026.
Décimo quinta. Xustificacion e pago das subvencions

Unha vez notificada a aprobacién das axudas concedidas e realizado o gasto ou a
actividade, sempre antes do 31 de decembro de 2026, as entidades beneficiarias

deberan xustificalas antes do 31 de marzo de 2027.

Unha vez aprobadas as axudas, logo dos informes de Intervencion, estas
aboardnselles ds entidades solicitantes, tras a xustificacion das accions realizadas,
que deberan desenvolverse tendo en conta o establecido nos artigos 30 da LXS e 24
da Ordenanza xeral de subvenciéns da Deputacion, relativo @ xustificacion das

subvencions publicas.

Os gastos xustificados deberan axustarse aos conceptos incluidos no orzamento
inicial, sen que se aboe mais que o importe xustificado co limite da subvencion

concedida.
Para pagar a subvencion, terase en conta o seguinte:

a) De xustificarse o 100 % do orzamento subvencionado, aboarase a totalidade

da subvencion.

b) De xustificarse un gasto inferior ao 100 %, aboarase a parte proporcional.

O pagamento efectuarase por transferencia & conta bancaria indicada pola

entidade.

Para cobrar a subvencion, as entidades perceptoras deberdn presentar
obrigatoriamente por medios electrénicos, a través do modelo “instancia xenérica’,

disponible en https.//sede.depo.gal, a seguinte documentacion:

a) Conta xustificativa dos gastos, asinada pola persoa representante legal da
entidade beneficiaria, na que se determinard o custo do gasto total da
finalidade subvencionada, se detallaran as facturas ou documentos con
valor probatorio no ambito mercantil e administrativo, e se indicara que os
gastos especificados nela se aplicaron & finalidade para a que se concedeu

a axuda.

b) Xustificacion, con facturas ou documentos andlogos con valor probatorio no
ambito mercantil e administrativo, polo importe da subvenciéon concedida,
na que se indiquen o nimero de unidades, os seus prezos unitarios e o custo

total de cada unidade.

c) Acreditacién da debida divulgacion por parte da entidade do financiamento
da actividade ou do investimento subvencionado pola Deputacién a través

de anuncios en prensa, da paxina web, das redes sociais ou similares.
d) Memoria xustificativa na que se detallen as actuaciéns realizadas.

e) Xustificacién dos ingresos ou do financiamento obtido para a mesma

finalidade.

f) Declaracién responsable de estar ao corrente das obrigas tributarias para a
percepcion de axudas publicas coa AEAT, coa ATRIGA, coa Seguridade Social

e coa Deputacion de Pontevedra.

Producirase o reintegro ou a perda do dereito ao cobramento, total ou parcial, da

subvencion nos supostos de falta de xustificacion ou xustificacion insuficiente, falta

de achega da documentacion requirida e demais causas previstas no artigo 37 da

LXS.
Décimo sexta. Obrigas das entidades beneficiarias
As entidades beneficiarias destas axudas comprométense a:

- Cumprir o obxectivo, executar o proxecto, realizar a actividade ou adoptar o

comportamento que fundamenta a concesién das subvencions.

- Xustificar ante o érgano que concede a subvencién o cumprimento dos requisitos
e condicions, asicomo a realizacion da actividade e a consecucion da finalidade que

determinen a concesién ou o gozo da subvencion.
- Cumprir coas medidas de publicidade e difusion previstas nestas bases.

- Estar qo corrente das obrigas tributarias coa AFAT, coa ATRIGA, coa Sequridade
Social e coa Deputacién de Pontevedra, e non ter obrigas ou incumprimentos

pendentes, de calquera tipo, non s6 econémicos, coa institucién provincial.

- Someterse as actuacions de comprobacion que efectiue o érgano concedente, asi
como a calquera outra de comprobacion e control financeiro que poidan realizar os
organos de control competentes, tanto nacionais coma comunitarios, e achegar a

informacién que se lles requira no exercicio das actuaciéns anteriores.

- Comunicarlle ao érgano concedente a obtenciéon doutras subvenciéns, axudas,
ingresos ou recursos que financien as actividades subvencionadas. Esta
comunicacion debera efectuarse tan pronto como se conieza e, en todo caso, antes

da xustificacion da aplicacion dada aos fondos recibidos.

- Disporier dos libros contables, rexistros dilixenciados e demais documentos
debidamente auditados nos termos esixidos pola lexislacién mercantil e sectorial
aplicable a entidade beneficiaria en cada caso, asi como cantos estados contables
e rexistros especificos sexan esixidos nas bases requladoras das subvencions, co fin

de garantir o adecuado exercicio das facultades de comprobacion e control.

- Conservar os documentos xustificativos da aplicacién dos fondos recibidos,
incluidos os documentos electrénicos, en tanto poidan ser obxecto das actuacions

de comprobacion e control.

- Cumprir coas demais obrigas previstas nestas bases ou calquera outra recollida
na Lei 9/2007, de 13 de xurio, de subvencions de Galicia, e na Ordenanza xeral de

subvencioéns da Deputacion de Pontevedra.
Décimo sétima. Control e seguimento das subvencions

Os gastos que figuren na conta xustificativa aboardnselles ds empresas provedoras
preferiblemente antes de presentar a xustificacion da subvencién e, en todo caso, no
prazo maximo dun (1) mes desde a percepcion dos fondos. O gasto non pagado ou

pagado foéra deste prazo non se considerara subvencionable.

As entidades beneficiarias das subvencions provinciais deben empregar formas de
pagamento que se poidan acreditar mediante un documento expedido por unha
entidade financeira no que se identifiquen a entidade ou a persoa beneficiaria, o
importe e a data de pagamento (tarxetas de crédito ou débito, taléns nominativos,
transferencias bancarias etc.). O incumprimento desta disposicién para algun gasto

implicara que este se considere non subvencionable.

Os investimentos subvencionados deberan manterse durante un periodo minimo de
catro (4) anos. Isto poderd ser obxecto de comprobacién polo centro xestor, asi
como polo servizo de control financeiro da Intervencién provincial. O incumprimento
deste requisito serd causa de perda do dereito ao cobramento ou reintegro na parte

correspondente ao importe subvencionado do investimento afectado.

O persoal técnico do Servizo de Medio Ambiente do organismo provincial velara
porque se cumpran as condiciéns esixidas para a concesion das subvencions e se
realicen correctamente as actuacions previstas. Para iso, no caso de investimentos,

efectuaranse as inspeccions e comprobaciéons oportunas e reflectiranse no

resultado do correspondente informe. Tamén se solicitara a informacion que se

considere necesaria sobre as entidades beneficiarias das axudas.
Décimo oitava. Control financeiro

De acordo co establecido no artigo 31 da Ordenanza xeral de subvenciéns da
Deputacion de Pontevedra, a entidade beneficiaria estard suxeita ao control/
financeiro que se puidese exercer, no prazo de catro (4) anos, contados desde o
pagamento da subvencion. O control financeiro terda por obxecto verificar a correcta
obtencién da subvencion e o cumprimento das obrigas que lle corresponden a
entidade beneficiaria, incluida a obriga de manter os investimentos por un periodo

minimo de catro (4) anos.

No control financeiro solicitarase que se achegue a relacion de gastos e ingresos
totais da actividade subvencionada, que deberd incluir os distintos conceptos do
orzamento presentado coa solicitude e o resto de gastos que a entidade lle impute

a actividade subvencionada, asi como os rexistros contables correspondentes.

No caso de que o resultado do exercicio fose positivo, debera reintegrar o importe
resultante conforme @ lexislacién vixente, na que se dispén que o importe das
subvencions en ningun caso poderda ser de tal contia que, por si soa ou en
concorrencia con outras subvencions, axudas, ingresos ou recursos, supere o custo

da actividade subvencionada.
Décimo novena. Incumprimentos e responsabilidades

Unha vez vencido o prazo de xustificacion sinalado na base décimo quinta sen que
a entidade beneficiaria presente a documentacion xustificativa, o Servizo de Medio

Ambiente requiriralle que a entregue no prazo improrrogable de quince (15) dias.

O feito de non presentar a documentacién neste prazo suporierd o inicio do
expediente de perda de dereito ao cobramento e as demais responsabilidades

previstas na LXS.

Vixésima. Dereito supletorio

Para o non disposto nestas bases, rexerd o artigo 4 da Ordenanza xeral de

subvencions, a LXS e a demais normativa de aplicacién.
Vixésimo primeira. Publicidade da convocatoria

Estas bases requladoras publicaranse no BOPPO e en https://sede.depo.gal.

Por outra banda, de conformidade co previsto nos artigos 17.3.b e 20.8.a da LXS, o

texto da convocatoria remitiraselle @ BDNS para a sda publicacion nela.
Vixésimo segunda. Proteccion de datos

Os datos persoais obtidos neste procedemento seran obxecto de tratamento pola
Deputacion de Pontevedra, en calidade de 6rgano responsable, coa finalidade de
xestionar este procedemento, verificar os datos e os documentos que a persoa
interesada declare na sda solicitude para comprobar a sda exactitude e levar a cabo

todas as actuacions administrativas que, no seu caso, deriven.

A lexitimacion para o tratamento baséase no cumprimento dunha tarefa de interese
publico ou no exercicio de poderes publicos, de acordo coas normas de rango legal
recollidas no apartado “Normativa aplicable’, disporible na ficha de procedemento

en https.//sede.depo.gal.

Os datos persoais recollidos neste procedemento serdn obxecto de comunicacion
as administraciéns publicas no exercicio das suas propias competencias, ou cando
sexa necesario para que a cidadania poida acceder de forma integral a informacién

relativa a unha materia.

As persoas interesadas poderdn acceder, rectificar e suprimir os seus datos, exercer
outros dereitos ou revogar o seu consentimento segundo o previsto en

https.//depo.gal/proteccion-de-datos/exercicio-de-dereitos.”

Documento asinado dixitalmente”

A Comisién Informativa de Turismo, Accién Comunitaria, Impulso Rural e Medio

Ambiente queda enterada do estado do expediente referido “ut supra”.

3. Mocién do Grupo Provincial Socialista sobre a grave situaciéon dos Plans de
Sostibilidade Turistica en Destino na provincia de Pontevedra e os risco de perda de
madis de 3,5 milléns de euros de fondos europeos

“MOCION DO GRUPO PROVINCIAL SOCIALISTA SOBRE A GRAVE SITUACION DOS PLANS
DE SOSTENIBILIDADE TURISTICA EN DESTINO NA PROVINCIA DE PONTEVEDRA E O RISCO
DE PERDA DE MAIS DE 3,5 MILLONS DE EUROS DE FONDOS EUROPEOS

EXPOSICION DE MOTIVOS

Os Plans de Sostibilidade Turistica en Destino (PSTD) representan unha das
principais ferramentas impulsadas pola Unién Europea, a través dos fondos Next
Generation EU, para avanzar cara a un modelo turistico mais sostible, innovador e

competitivo.

No anterior mandato da Deputacion de Pontevedra, conseguiuse captar mdis de 3
milléns de euros de fondos europeos destinados ao desenvolvemento de dous Plans
de Sostibilidade Turistica na provincia. Un para a comarca Deza-Tabeirés-Terra de
Montes e outro para o Condado-Paradanta. Estes recursos constituian unha
oportunidade histérica para impulsar actuacions estratéxicas vinculadas &
mobilidade sostible, @ posta en valor do patrimonio natural e cultural, a dixitalizacion

dos destinos e @ mellora da competitividade turistica do territorio.

Pero, transcorrido xa practicamente o prazo de execucion destes fondos, a realidade
que se esta a coriecer resulta profundamente preocupante. A baixisima execucion
dos Plans de Sostibilidade Turistica por parte do actual goberno da Deputacion de
Pontevedra sitda @ institucion provincial ante un escenario moi probable de ter que
devolver unha parte moi relevante destes madis de 3 millons de euros de

financiamento europeo.

Esta situacion non sé supoén unha perda inaceptable de recursos para a provincia,

senon que evidencia tamén unha preocupante falta de planificacién, capacidade de

xestion e vontade politica para desenvolver proxectos estratéxicos que xa contaban

co financiamento garantido grazas ao traballo do anterior goberno provincial.

Resulta especialmente chamativo e preocupante que as actuacions que presentan
un maior grao de avance sexan precisamente aquelas vinculadas ao concello de
Ponteareas, municipio do que é alcaldesa a anterior deputada provincial de Turismo,
e que pola contra, dentro do plan “Camirios por dentro” non se teria constancia do
desenvolvemento das accions previstas para a posta en valor das duas xoias do

romanico galego como son os mosteiros de Carboeiro e Aciveiro.

Se esta situacion non se reverte con cardcter inmediato, a provincia de Pontevedra
poderia verse obrigada a renunciar e devolver fondos europeos que xa estaban
asignados, perdendo asi unha oportunidade histérica de modernizacién turistica e

trasladando unha imaxe de incapacidade na xestién dos recursos puablicos.

Por todo o exposto, resulta imprescindible que a Deputaciéon de Pontevedra dea
explicaciéns claras a cidadania e adopte medidas urxentes para evitar a perda

destes recursos.
Diante de todo isto, o Pleno insta a Deputacion ao cumprimento dos seguintes
ACORDOS:

I. Instar @ Deputacién de Pontevedra a facer publico con cardcter inmediato un
informe detallado sobre o estado real de execuciéon dos Plans de Sostibilidade
Turistica en Destino financiados con fondos europeos, indicando actuaciéns

realizadas, porcentaxe de execucioén e fondos comprometidos.

2. Instar @ Deputacion de Pontevedra a activar de maneira urxente un plan de choque
para acelerar a execucion dos proxectos, co obxectivo de evitar a devolucién dos

mais de 3 milléns de euros de fondos europeos conseguidos no anterior mandato.

3. Instar a Deputacién a garantir criterios de equidade territorial e transparencia na
execucioén destes fondos, evitando calquera percepcion de trato preferente cara a

determinados municipios.

Ana Laura Iglesias Gonzalez

Voceira do Grupo Provincial Socialista”

Sometido a votacién a mocién do Grupo Provincial Socialista, a Comision Informativa
de Turismo, Accién Comunitaria, Impulso Rural e Medio Ambiente ditamina
desfavorablemente cos votos en contra das/dos deputadas/os do grupo provincial
do PP (9), votos a favor do grupo provincial do PSdeG-PSOE (6) e a abstencién do
grupo provincial do BNG (2).

4.Rogos e preguntas

Non houbo

E non habendo mdis asuntos que tratar, a presidencia da por finalizada a reunién,

sendo as doce horas e quince minutos, do que, como secretario, dou fe.

Documento asinado dixitalmente

Firmado por: VAZQUEZ CORES ROBERTO - ***5096**

Cargo:
Data: 20/03/2026 12:54

